117.11
2017 წელს დამტკიცდა დედათა და ახალშობილთა ჯანმრთელობის ხელშეწყობის 2017-2030 წლების ეროვნული სტრატეგია, რომელიც მომავალი 14 წლის განმავლობაში განსაზღვრავს  ქვეყნის პოლიტიკას როგორც დედათა და ახალშობილთა ჯანმრთელობის, ასევე, ოჯახის დაგეგმვის, სქესობრივი და რეპროდუქციული ჯანმრთელობის მიმართულებით.
117.59
სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდმა 2017 წლის ნოემბრიდან დაიწყო საინფორმაციო კამპანია სლოგანით "აიხილე თვალები" რომელიც  2018 წელსაც გაგრძელდება. კამპანიის ძირითად მიზანს წამოადგენს მოსახლეობის ინფორმირება ძალადობისგან დაცვის ეროვნული ცხელი ხაზის (116-006) შესახებ.
კამპანიის ფარგლებში  ამოქმედდა საიტი- www.sheachere.ge,  რომლის საშუალებითაც მომხმარებელი საკუთარი ქმედებით გამოცდის, თუ როგორ შეიძლება  ძალადობის შეჩერება. ვებ კამერისა და თვალების მოძრაობის ამოცნობის ტექნოლოგიის გამოყენებით, საიტი აჩერებს ან აგრძელებს ოჯახში ძალადობის ამსახველ სცენას; კამპანიის ფარგლებში შეიქმნა ვიდეო რგოლები და გარე სარეკლამო მასალები.
117.63
2016-2017 წლებში ქალთა მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე ჩატარდა ტრენინგები ჯანდაცვის მუშაკებისთვის  (სულ დატრენინგდა 183 ჯანდაცვის მუშაკი). ასევე, შემუშავდა სტანდარტული ოპერაციული პროეცედურების პროექტი „ჯანდაცვის მომსახურებების გაწევა გენდერული ნიშნით ქალთა მიმართ ძალდობაზე დარგთაშორისი რეაგირებისას“, რომელზე დაყრდნობითაც, 2017 წელს, მომზადდა სათანადო ცვლილებების პროექტები. 
2017 წლის თებერვლიდან, ცხელ ხაზზე - 116006 -  კონსულტაციის მიღება, გარდა ოჯახში ძალადობის საკითხებისა, ასევე შესაძლებელია ქალთა მიმართ ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზეც.

2017 წელს მომზადდა სათანადო ცვლილებების პროექტები საქართველოს შრომის, ჯანმრთელობისა და სოციალური დაცვის მინისტრის 2011 წლის 15 აგვისტოს №01-41/ნ ბრძანებით  დამტკიცებული „ამბულატორიული სამედიცინო დოკუმენტაციის წარმოების წესსა“ და საქართველოს შრომის, ჯანმრთელობისა და სოციალური დაცვის მინისტრის 2009 წლის 19 მარტის N108/ნ ბრძანებით დამტკიცებულ „სამედიცინო დაწესებულებებში სტაციონარული სამედიცინო დოკუმენტაციის წარმოების წესში“, რომლებიც 2018 წლის 9 იანვარს დამტკიცდა საქართველოს შრომის, ჯანმრთელობისა და სოციალური დაცვის მინისტრის შესაბამისი ბრძანებებით: ა) საქართველოს შრომის ჯანმრთელობისა და სოციალური დაცვის მინისტრის 2018 წლის 9 იანვრის N01-1/ნ ბრძანება „ამბულატორიული სამედიცინო დოკუმენტაციის წარმოების წესის დამტკიცების შესახებ„ საქართველოს შრომის, ჯანმრთელობისა და სოციალური დაცვის მინისტრის 2011 წლის 15 აგვისტოს #01-41/ნ ბრძანებაში ცვლილების შეტანის თაობაზე“; ბ) საქართველოს შრომის ჯანმრთელობისა და სოციალური დაცვის მინისტრის 2018 წლის 9 იანვრის N01-2/ნ ბრძანება „სამედიცინო დაწესებულებებში სტაციონარული სამედიცინო დოკუმენტაციის წარმოების წესის დამტკიცების შესახებ„ საქართველოს შრომის, ჯანმრთელობისა და სოციალური დაცვის მინისტრის 2009 წლის 19 მარტის N108/ნ ბრძანებაში ცვლილების შეტანის თაობაზე“.
2017 წლის თებერვლიდან, ფონდის ფარგლებში მოქმედ ცხელ ხაზზე - 116006 -  კონსულტაციის მიღება, გარდა ოჯახში ძალადობის საკითხებისა, ასევე შესაძლებელია ქალთა მიმართ ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზეც, ხოლო 2017 წლის 01 მარტიდან ცხელი ხაზის ხელმისაწვდომობა, ქართული ენის გარდა, უზრუნველყოფილია დამატებით 7 უცხოურ ენაზე (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ ენებზე).
117.68
ჯანდაცვის სისტემის რეაგირების გაუმჯობესებისათვის ქალის მიმართ ძალადობის ფაქტებზე, გაეროს მოსახლეობის ფონდმა (UNFPA) საქართველოს შრომის, ჯანმრთელობისა და სოციალური დაცვის სამინისტროსთან, ოჯახში ძალადობის აღკვეთის ღონისძიებათა განმახორციელებელი საუწყებათაშორისო საბჭოსა და ეროვნულ ექსპერტებთან მჭიდრო თანამშრომლობით, ხელი შეუწყო სახელმძღვანელო მითითებების შემუშავებას ქალის მიმართ ფიზიკური, ფსიქოლოგიური და სექსუალური ძალადობის გამოვლენის, მკურნალობის პრინციპებისა და რეფერალის საკითხებზე.
შემუშავდა გენდერული ნიშნით ქალთა მიმართ ძალადობის/სექსუალური ძალადობის დოკუმენტირების  ფორმები როგორც ამბულატორიისთვის, ასევე სტაციონალური ტიპის სამედიცინო დაწესებულებისათვის და მომზადდა საკანონმდებლო პაკეტები ცვლილებების შეტანის  შესახებ ორივე ტიპის სამედიცინო დოკუმენტაციის წარმოების მარეგულირებელ საკანონდებლო აქტებში.
117.74
ადანიანით ვაჭრობის (ტრეფკინგის) წინააღმდეგ ბრძოლა იყო და რჩება საქართველოს თავრობის ერთ-ერთ პრიორიტეტულ მიმართულებად. ამ მხრივ სახელმწიფოს ოთხსვეტოვანი პოლიტიკა ვითარდება და ხორციელდება დანაშაულის პრევენციის, მსხვერპლთა დაცვის, ეფექტიანი სისხლისსამართლებრივი დევნისა და თანამშრომლობის  მიმართულებით. სახელმწიფო პოლიტიკის კოორდინაციას ახორციელებს ადამიანით ვაჭრობის (ტრეფიიინგის) წინააღმდეგ მიმართული ღონისძიებების განმახორიელებელი საუწყებათაშორისო სააკოორდინაციო საბჭოს, რომელსაც ხელმძღვანელობს საქართელოს იუსტიციის მინისტრი. საბჭოს შემადგმლობაში შედიან როგორც სამთავრობი, ისე ადგილობრივი და საერთაშორისო ორგანიზაციების წარმომადგენლები. საბჭო არის პოლიტიკის განმსაზღვრელი და მაკოორდინირებელი ორგანო. საგულისხმოა, რომ მთავრობის მიერ გაატარებული ტრეფიკინგის წინააღმდეგ მიმართული ღონისძიებები პოზიტიურად ფასდება, როგორც ევროპის საბჭოს ექსპერტთა ჯგუფის „GRETA“ მიერ, ისე აშშ სახელმწიფო დეპარტამენტის ყოველწლიური ანგარიშის მიხედვით საქართველო პირველ კალათაში იკავებს ადგილს.
2015 წლიდან დღემდე მნიშვნელოვანი ღონისძიებები გატარდა, როგორც საკანონმდებლო, ისე ინსტრუტუციურ დონეზე 2015 წლიდან დღემდე:
· თანამედროვე გამოწვევებთან შესაბამისი რეაგირების მიზნით ახლებურად ჩამოყალიბდა „ექსპლუატაცისს“ განმარტება. „საქართველოს სისხლის სამართლის კოდექსის“ 1433-ე მუხლით გათვალისწინებულ ტრეფიკინგის მსხვერპლთა მომსახურებით სარგებლობას დაემატება შენიშვნა, რომელიც ითვალისწინებს სისხლის სამართლის პროცესის მწარმოებელი ორგანოს გადაწყვეტილებით ადამიანით ვაჭრობის მსხვერპლის მომსახურების მიმღები პირის პასუხისმგებლობისაგან გათავისუფლებას, თუ იგი ითანამშრომლებს სამართალდამცავ ორგანოებთან და გამოძიების დაწყებამდე ნებაყოფლობით განაცხადებს ჩადენილი ქმედების შესახებ სისხლის სამართლის მწარმოებელ ორგანოში.
· სისხლისსამართლებრივი პასუხისმგებლობა დაწესდა პროსტიტუციის ხელშეწყობისათვის (ე.წ. სუტენიორობისათვის);
· შემუშავდა სახელმძღვანელო პრინციპების ორი დოკუმენტი გამომძიბელებისა და პროკურორებისათვის, ასევე მესაზღვრეებისათვის, საპატრულო პოლიციის თანამშრომლებისა და საბაჭო სამსახურის თანამშრომლებისათვის;
· შემუშავდა სტანდარტული ოპერატიული პროცედურები სამართალდამცავთათვის;
· შეიქმნა სპეციალური 4 მობილური ჯგუფი და ე.წ. სპეციალისტების ჯგუფი (Taks Force), რომლებიც მუშაობენ ტრეფიკინგის ფაქტების პროაქტიულ გამოვლენაზე;
· მემორანდუმი გაფორმდა შსს ცენტრალურ კრიმინალურ პოლიციასა და შრომის ინსპექსირების დეპარტამენტს შორის, რომელიც ითვლისწინებს შრომითი ექსპლუატაციის ფაქტების შსს-ში გადამისამართებას;
· ინტენსიურად ხორციელდება სამიზნე ჯგუფების კვალიფიკაციის ცნობიერების ასამაღლებელი ღონისძიებები;
· განსაკუთრებული ყურადღება ეთმობა ქუჩაში ბავშვების მათხვრობისა და შრომითი ექსპლუატაციის შემთხვევების გამოვლენასა და იდენტიფიცირებას. ანონმდებლობით განისაზღრა მიუსაფარი ბავშვის ცნება, დაიხვეწა და გამარტივდა მიუსაფარი ბავშვებისათვის საიდენტიფიაციო დოკუმენტების მოწესრიგების პროცესი, რაც ხელს უწყობს ბავშვების სახელმწიფო სერვისების ჩართვას. დამატებით, მიუსაფარი ბავშვების პრობელმასთან გამკლავების მიზნით იუსტიციის სამინისტრომ საგრანტო პროგრამის ფარგლებში მოამზადა კვლევა და ახორციელებს საზოგადოების ცნობიერების ამაღლების ღონისძიებების ბავშვებისათვის ქუჩაში მოწყალების გაღების საზიანო შედეგებთან დაკავშირებით;
· საზოგადოების ინფორმირება და ცნობიერების ასამაღლებელი ღონისძიებები ინტენსიურად, თანმიმდევრულად და კოორდინირებულად ხორციელდება 2014 წელს უწყებათაშორისი საბჭოს მიერ დამტკიცებული პრევენციული სტრატეგიის ფარგლებში.

118.41
საქართველოს ჯანმრთელობის დაცვის სისტემის სახელმწიფო კონცეფციის  ერთ-ერთ პრიორიტეტს დედათა და ბავშვთა ჯანმრთელობის ხელშეწყობა წარმოადგენს. 
2017 წელს შემუშავდა დედათა და ახალშობილთა ჯანმრთელობის ხელშეწყობის 2017-2030 წლების ეროვნული სტრატეგია, რომელიც მომავალი 14 წლის განმავლობაში განსაზღვრავს ქვეყნის პოლიტიკას როგორც დედათა და ახალშობილთა ჯანმრთელობის, ასევე, ოჯახის დაგეგმვის, სქესობრივი და რეპროდუქციული ჯანმრთელობის მიმართულებით.
2017 წლიდან ამოქმედდა დედიდან შვილზე სქესობრივად გადამდები დაავადებების ელიმინაციის ღონისძიებები.
მომსახურების ხარისხის გაუმჯობესების მიზნით, 2015 წელს დაიწყო და 2017 წელს დასრულდა პერინატალური სერვისების მიმწოდებელ დაწესებულებათა რეგიონალიზაციის პროცესი.
აღრიცხვიანობის მოწესრიგებისა და სერვისების სწორი დაგეგმვის ხელშეწყობის მიზნით, 2016 წელს ამოქმედდა ე/წ. „დაბადების რეგისტრი“.

